
KOTA KINABALU 
Gangguan telefon di UMS 

G angguan perkhidmatan tele­
fon di Universiti Malaysia Sa­

bah (UMS) sejak kebelakangan ini 
berpunca daripada operasi ubah 
suai membabitkan pemasangan se­
mula kabel talian telefon dan in­
ternet. 

Penolong Pegawai Tadbir Saha­
gian Perhubungan Korporat UMS, 
Ismail Ali, berkata keadaan itu me­
nyebabkan panggilan masuk ke uni­
versiti berkenaan tidak dapat di­
sambung ke talian yang diminta 
pemanggil. 

"Walaupun ada panggilan masuk 
dapat dijawab operator bertugas, ia 
kerap terputus sebaik disambung ke 
talian yang diminta. Selain itu, ada 
sambungan tidak berfungsi beriku­
tan operasi ubah suai," katanya se­
bagai jawapan kepada rungutan 
pembaca Berita Harian yang disiar­
kan akhbar ini pada 20 Februari 
lalu. 

